
А.Къажлаев: 
-Райондалий зий бур 27 

культуралул ва традициялул 
центр. 

-2023 шинал жула культу-
ралул зузалт гьуртту хьус-
сар 47 республикалий дул-
лалисса мероприятиярттай. 
Гьарца лавгсса к1анттай 
РД-лул культуралул мини-
стерстволул жу х1адур шав-
рия рязишиву к1иц1 лагай, 
ч1явуну грамотартту, бар-
чаллагьрал чагъарду буллу-
ну, ххари бару. Аьмну куль-
туралул иширттан жула 
х1укуматрал, РД-лул куль-
туралул министерстволул, 
райондалул администраци-
ялул дуллалисса къулагъ-
ас ялу-ялун хъунна хъанай 
дур. Шяраваллавусса куль-
тидарартту капитальныйну 
бакьин бансса программа-
лин бувну, капитальныйну 
бакьин бунни Гъумучиял, 
Гьунч1укьат1рал культура-
лул къатри, щала ц1у бувну 
къуртал шавай бур Ккурк-
куллал шяравамургу. Мува 
куццуй цамур программа-
гу щуруй дур культуралул 
къатри аьркинсса кьай-
кьуйлул, инструментирттал 
щаллу баврил ц1анийсса. 
Мунинсса арцу дурк1унни, 
райондалул 8 КДЦ-лун лур-
тандалул база хъунма бан-
т1иссар. 

Ларгсса шинал Аьрасат-
нал Президентнал майрайс-
са Указрайн бувну, куль-
туралул зузалтран харжру 
ххишала бунни. 

Ца ххуйсса чаран хъа-

Щалагу Лакку билаятрай 
Буршиял Ц1аххуйл арс 
Ц1аххаев Оьмарх1ажи-
нал ц1а къабавсса, мунал 
дух1ин-дуциндарая, зах1ма-
трал хьхьич1уннайшивурт-
тая хавар бакъасса инсантал 
чансса бакъа бакъахьунссар, 
хаснува бугьарашиврувун 
бувхсса оьрмулул инсанту-
ран. 

Оьмарх1ажи Ц1аххуйл арс 
увну ур 110 шинал хьхьич1, 
мартрал 14ний. 

Лич1и-лич1исса щач1анттал 
дуккаву дурну махъ, билаятрай 
хъинну зах1матсса 1942 шинал 
ва ивтун ур КПССрал Лакрал 
райкомрал 1-ма секретарьну. 

Оьмарх1ажинал бюхъу-ба-
жар ччяни ялун ливчуну бур. 

1944 шинал Лакрал цаппа-
ра щархъурдал агьалий Ц1ус-
салаккуйн бизан байхту, мик-
кугу Оь. Ц1аххаев КПССрал 
райкомрал 1ма секретарьну 
ивтун ур. 

Ванал хъинну хъунмасса 
зах1мат бувну бур район са-
кин дуллай, яла ц1урювкъуми 
бигарду биттур буллай. 

1965-1975ку шиннардий 
Оь. Ц1аххаев зий ивк1ун ур 
ц1унилгу КПССрал Лакрал 
райкомрал 1ма секретарь-
ну. Мунал биялдаралу район 
ххуйсса ккаккиярттащал дук-
кайсса дирк1ун дур. 

Ц1анихну каялушиву дул-
лалисса ишккакку, х1акьсса 
коммунист лайкь хьуну ур 
к1ира Лениннул ордендалун, 
к1ира «Знак почета» орденда-
лун, медаллан ва лишаннан. 

Буттал к1анттул ц1анийсса 
Хъундяъвилул ч1умал фрон-
тран бувсса кумагирттахлу 

Бусравминная 

Х1урматрал
 видурц1усса ц1а

ванан буллуну бур И. В. Ста-
линнул барчаллагьрал чагъар. 
Увч1уну ур ДАССРданул Вер-
ховный Советрал депутатну. 

Оьмарх1ажи Ц1аххаев ив-
к1ссар га ч1умул арс, патриот, 
паргалсса каялувчи ва узданс-
са инсан. 

П1якь дирк1ун ч1явучин 
ч1алай дирк1ссар мунал гра-
мотныйшиву, буттал улча ххи-
рашиву, политикнал пагьму ва 
м.ц. 

Оьмарх1ажинал цала 
иминсса кулпат Пат1иматлу-
щал мяърипатрай хъуни бувс-
сар 5 арс. 

Бусравсса буттан лайкь-
сса оьрч1ащал дусшиву дангу 
гъира чан къашай. 

Ц1аххуйл арс Оьмарх1а-
жинал ц1а бусравну яхьуну 
дуссар цала яргну бувтсса 
оьрмулийну, хьхич1унсса за-
х1матрайну, уздансса хасия-
трайну. 

Ю. Х1. Мах1аммадов, 
 райондалул бак1чи.

Сессия 

Райондалул бак1чинал 
ихтилатрал хъирив

Мартрал 14-ний хьусса «Лакрал район» МР-данул де-
путатътурал сессиялий, 2023 шинаву район социальный-
ну ва маэшатрал хьхьич1уннай давриву хьусса х1асил-
лая бусласисса, райондалул бак1чи Ю.Мах1аммадовлул 
бувсса докладрац1ун бавх1уну ихтилатру бунни УО-рал 
хъунама М.Аьлишаевлул, культуралул управление-
лул хъунама А.Къажлаевлул, Гъумучиял ясли-садрал 
хъунмур Л.Мюртазалиевал, райсобраниялул депутат 
Х.Мах1аммадовлул. 

най бур культура хьхьи-
ч1уннай дансса, уттигъанну 
В.В.Путиннул дурсса посла-
ниялуву «Земский культура-
лул зузала Программа дачин 
дант1ишиву бусаву. 

Мунийну хьунт1ий бур 
х1адур хьусса, жагьилсса 
культуралул зузалт шяра-
валлавун к1унк1у бан. 

Райондалул бак1чинал 
жуйнна дурсса, шяравалла-
вусса культуралул къатри 
ххуйну зий бакъар, т1ивт1у-
ну къабик1ай т1исса аьй ду-
кьан дансса х1арачат банну. 

Юсуп Мах1аммадовлул 
бувсса докладрайн бувну, 
2023 шинаву район социаль-
ныйну ва маэшатрал хьхьи-
ч1уннай даврил ц1аний дул-
лай ивк1сса даврин лайкьсса 
кьимат бишлай ура. 

Халид Мах1аммадов: 
Жунна ч1алай дур Юсуп 

Мах1аммадов каялуши-
ву дуллан ивк1ния мукьах 
район цуксса хьхьич1уннай 
хьуссарив гьарца бут1уву. 
Гьай-гьай, микку хъунмар 
бияла Юсуп Мах1аммадов-
лул. Хьхьич1ва -хьхьич1 му 
райондалул агьалинал ца-
шиву, цач1ун шаву, энадру 
бухлаган бавриха айишаву 
ххуйчулий ялун ливчунни. 
Райондалул собраниялул 
депутат х1исаврай гьар-
ца райондалул иширттаву 
ч1арав ац1ан х1адурссара. 
Ури-Мукьардал шяравал-
лалавугу тамансса агьали-
нан мюнпатсса давуртту 

хьунни. Оьрмул-оьрмулу-
хун жяматрал т1алав бул-
лай бивк1сса, ми зах1мат-
шиврухун багьлай бивк1сса 
Уриннал ва Мукьардал шя-
раваллал дяниийх нанисса 
неххайх ламу бишинсса ку-
маг бунни Юсуплул. Жямат 
хъунмасса барчаллагьрай 
бур.

Му бакъасса, Уриннал 
шяраву бунни ц1усса ФАП. 
Ч1ун-ч1умуй ххуллурду ба-
кьин бай. 

Жуч1а зах1матшиврухун 
багьсса масъала бур Уриннал 
шяравусса клуб, магъи дир-
хьуну бакьин баву. Жямат 
тавакъюрай буру Юсуп Х1а-
мидовичлухь ва клубралсса 
бан кумаг баву. 

Шяраваллил администра-
ция бур магъи дакъасса та-
нил «Зеленка» бан хъанай 
бакъар т1ий. Лякъин бур му 
бигар биттур бансса чаран-
ну. 

Ттулагу 25 шин хьунни 
Уриннал СПК-лул председа-
тельшиву дуллай. 

СПК-лул каялушиву дай 
ч1умал 60 яттил х1айвангу, 
11 гъаттарагу кьамул бувс-
сия. Ц1анакул азарунния 
ливчусса ятту бур. Шяраву 
бивк1у хьувкун ца гъатта-
ра СПК-лул чулуха булара. 
Байранну, шяраваллил ишру 
бусса ч1умал, пенсионерту-
ран ятту-гъаттарайну кумаг 
бара. Жул шярава СВО-лий 
талай ур 1 инсан. Мунан 
кьаркьсса дик1, аьркинмур 
гьан дайссар. Райондалухь-
хьунгу 3 гъаттара буллуссия 
СВО-лул гьурттучитуран 
кумагран. 

Мукун бухьурчагу, хозяй-
стволуву гьарза ххуйну бур 
учин къахьунссар, шяравал-
лил хозяйстволул къайгъ-
урду ч1явури. Жула район 
хъунмурч1ин шяраваллил 
хозяйстволуха зузисса ду-
хьукун, хозяйствардахасса 
къулагъас хъунна дан аьр-
кинни. 

Ца тавакъюгу укунсса 
буллай ура: 

-жяматру, ризкьичтал та-
вакъюрай бур, хьхьич1ра 
кунна, шихуннайгу «День 
животноводов» райондалий 
даврил ц1аний. 

Мах1ад Штанчаев: 
Гьунч1укьат1рал шяра-

валлил администрациялуву 
дур шанна шяравалу: Гьун-
ч1укьат1и, К1ямаши, Балас-
ма. Аьмну 112 хозяйство, 
917 инсан. Шяраваллаву зий 
бур школа, ФАП, культура-
лул къатта, библиотека, по-
чта. 

Ч1алач1исса куццуй рай-
ондалий ч1ярусса даххана-
шивуртту хьунни, ч1ярусса 
ххуй-ххуйсса давуртту дун-
ни. 

Мукунна Гьунч1укьат1рал 
шяравугу махъсса шиннар-
дий мадарасса ккаккияртту 
хьунни. «Местная инициа-
тива» программалин бувну 
бакьин бувссар школа, ка-
питальныйну бакьин був-
ну, ц1у бувссар культуралул 
къатта, библиотека. 

Ва даву хьунни «Культур-
ная среда» программалин 
бувну. Мунищала, ва балгин 
бунни ц1усса оборудование-

лул, цимурцаннул. 
Гъирарай зий бур культу-

ралул зузалт. 
Мукунма бакьин бувс-

сар шяравусса ФАП, миву 
хьхьич1 базилух медицина-
лул кумаг бансса цимурца 
дур. Миккусса зузалтрая 
жямат рязийну бур. Амма, 
цалсса микку 1 зузала бакъа 
зий бакъар. 

Школалуч1а оборудовать 
бувсса спортрал майдан був-
ну къуртал шавай бур. Му 
байхту райондалул лагру-
лийсса турнир дансса пикри 
бур шикку. 



Ххяхха баргъ 2 29 март 2024 ш.



Ххяхха баргъ329 март  2024 ш.

(Ургу 4 лаж.)



Ххяхха баргъ 4 29 март 2024 ш.



Ххяхха баргъ529 март  2024 ш.

(Дайдихьу 1 лаж.)

Шяравусса агьалинан яла 
мюхтажмур масъала ххуйсса 

Райондалул бак1чинал 
ихтилатрал хъирив

ххуллурду бушавур. 
Шяравун нанисса ххуллу 

гьартагу бувну, асфальт був-
т1уну буссар. 

Ц1усса ххуллу бувссар 
К1ямашав, школалуч1ан на-
нисса ххуллийх ххюлу бив-
чуну, ламугу бакьин бувссар. 

Щинал кьянатсса к1антту 
бур Гьунч1укьат1рал аьрщи. 
Ци бухьурчагу Ттурч1айнна 
зунттуя Гъумукун нанисса 
щина ххуллийх Гьунч1укьа-
т1ран, К1ямашран щин ду-
цинсса каши хъанахъиссар. 

Вай иширттаву жул ч1а-
рав хъинну авц1унни район-
далул бак1чи Юсуп Мах1ам-
мадов. 

Бат1аврин х1адур дурну 
дия чичул луттирдал вы-
ставка. 

М. Давыдовлул оьрмулун 
ва творчестволун хас бувс-
са ихтилат дуклаки оьрч1ал 
хьхьич1 бувна библиотека-
лул зузала З. Исаевал. 

М. Давыдов увну ур 1939 
шинал жула райондалийс-
са Сундараллил шяраву (ва 
шяравалу дирк1ссар Ханнал 
х1аллил аралуву, Гьарк1асси-
ял ва Бухцанахъиял дянив). 
Шяраву арулла шинал шко-
лагу бивк1нугу, увххун ур 
Мах1ачкъалаливсса музыка-
лул школалийн (1958ш.), яла 
- Хасавюртрайсса СШлин. 
Заочныйну дуклай, бувкку-
ну бур М. Горькийл ц1анис-
са Литературалул инсти-
тут. 1968 шинал му къуртал 
байхту, Мирза кьамул увну 
ур зун Дагъусттаннал радио-
комитетрайн корреспон-
дентну. 

1973 шинал ва кьамул 
увну ур СССРданул Чичул-
трал союзравун. 1987 ва 2001 
шиннардий М. Давыдов ув-
ч1ун ур му союзрал лакрал 
секциялул каялувчину. 

Цала чирчусса назмурду 
Мирзал рищайсса дирк1ун 

дур «Дусшиву» альманах-
рай, «Жагьилсса ч1урду» 
сборникрай. 2008 шинал 
итабавкьун бур назмурдал 
хъунмасса лу «Язими». 

Амма, шаэрнуниял, М. 
Давыдовлул ц1а агьалина-
ву ппив хьуну дур очеркру, 

хаварду, повестьру, роман-
ну чичлачисса прозаик-
ну. Х1азран дакъар мунан 
Халкьуннал шаэр т1исса 
ц1а дуллусса. Мунал чив-
чунни Чачаннава Дагъуст-
таннайн террористурал 
кьюкьри ххяххавриясса 
трилогия «Бивк1улин ла-
жинну». 

Ванал чивчун бур мукун-
ма пьесарду, бизнесрал, эл-
мулул, культуралул инсанту-
ран хас бувсса луттирду. Ми 
таржума бувну бур белорус-
сиянал, украиннал, азерби-
жаннал, узбекнал, парснал 
мазурдийн. Ванал чирчусса 
100-ксса назмурдан макьан-
ну чирчуну, миннуя балайр-
ду бувну бур. 

Хъирив ихтилат булла-
лисса Х. Будайчиевал цила 
ихтилатраву оьрч1ай дюъ 
дирхьуна, ниттил маз хъама-
битан бан къабуч1ишиврий, 
муний гъалгъа т1ун аьркин-

Гъумуксса райондалул библи-
отекалий к1иц1ларгунни Апанни 
Къапиевлун 115 шин бартлагав-
рин хас дурсса тарих. 

А. Къапиев ур ц1адурксса ла-
крал чичу, литературовед, публи-
цист, шаэр, таржумачи. Ганал чи-
чайсса бивк1ун бур оьрус, лакку 
ва къумукь мазурдий. Хъунмасса 
зах1мат бувну бур А. Къапиевлул, 
дагъусттаннал чичулт ва шаэртал 
Оь. Батырайлул, Мах1мудлул, 
Ирчи Къазахълул, Х1амзат Ц1а-
дассал, Сулайман Стальскийл, 
Абут1алиб Гъапуровлул, Ат-
къайл, А. Акавовлул ва цаймин-
нал чивчумур оьрус мазрайн тар-
жума бувну. 

Цала т1урча А. Къапиевлул 
чивчун бур зунттал эпосрал ва 
лирикалул луттирду «Песни 
горцев» ва «Резьба по камню». 
Машгьур хьуну бур ганал чив-
чусса хавардал луттирду «Поэт», «Фрон-
товые очерки», «Записные книжки», 
«Дагестанская тетрадь» ва «Фронтовой 
дневник». 

Культура 

М. Давыдовлул юбилей 
к1иц1ларгунни 

Гъумуксса оьрч1ал библиотекалий дунни Дагъусттан-
нал чичу Мирза Давыдовлун 85 шин шаврин хас дурсса 
бат1аву. Мунийн бувк1ун бия Гъумучиял школалий 4 «а» 
ва 4»б» классирттаву дуклакисса оьрч1ру, классирттай 
каялушиву дуллалисса З. Мах1аммадоващал, Г. Ибра-
гьимоващал ва школалул библиотекалул заведующая Х. 
Будайчиеващал. 

шиврий. Цанчирча, маз бух-
лагарча, миллатгу бухлаглай 
бунут1ий. 

Дуклаки оьрч1ал дуркку-
на лакку мазрай М. Давы-
довлул чирчусса назмурду. 

Ахирданий учительница Г. 
Ибрагьимовал циняв дукла-
ки оьрч1ан насих1ат бувна: 

-Дак1ний битияра, зула 
ниттил мазгу к1улну, цайми 
мазурдингу х1урмат булла-
лисса ч1умал, зува бушиву 
зула культуралул даража 
ч1алач1и буллай. Буруччара 
зула маз! Му - жуяла хьхьич1 
бивк1миннал, буттахъал, 
ттаттахъал жунма кьабив-
тсса ххазинари! Му х1урма-
трай буручлачияра! 

Шавк1уллал библиотека-
лий ва Ч1арттал школалул 
библиотекалий к1иц1 лав-
гунни Крымгу, Аьрасатгу 
цач1ун хьуну 10 шин хьусса 
тарих. 

Шавк1уллал школалий 
9мур классраву дуклакис-
са С. Джалаевал дурккуна 

«Къюк1нил парча - жун ххи-
ирасса Крым» т1исса назму. 

Ч1арттал школалий ду-
клакиминнахь бувсуна 2014 
шинал хьусса иширттая, 
Крымнавусса шагьрурдая, 
пещерардая. Дурну дия су-
ратирттал выставкагу. 

М. Хизриева.  

Аьрасатгу, Крымгу цач1у - 10 шин

А. Къапиев увну - 
115 шин 

Библиотекарь Гадаева Дианал бувсуна 
бавт1миннахь чичул оьрмулия ва мунал лут-
тирдая. Дурну дия А. Къапиевлул луттирдал 
выставкагу. 

Уттигъанну райондалул 
администрациялуву хьунаав-
кьуссия Кьубиял шяраватусса, 
«Вагнер» аьралий сакиншин-
наралуву СВОлий талай ив-
к1сса Дусилаев Оьмар. Ванан 
дагьаймунил, аьркинмунил, 
статус ч1алач1и баврил ч1арав 
бац1аву дуруна администра-
циялул, аьралий комиссариа-
трал. 

Оьмардуйн щаву дирну хъин 

хъанай ивк1ун, отпускалий ув-
к1ун ия Лаккуйн. 

Амма мунан цала бурж, цала 
аьралий дувстал хъама битлай 
бакъая, ц1унилгу СВОлин, Ватан 
дуручлан гьан ччан бивк1унни. 

Вай гьантрай Оьмар Дусила-
ев т1айла увккунни мукунсса аь-
рххилий райондалул бак1чинал 
заместитель Явсупа Х1амзаевлул 
ва аьралий комиссар Х1асан Мас-
суевлул. 

СВО 

Ц1унилгу Ватан дуручлан 

Ярагъуннил заллухъруннан 
к1улну бик1ан

           Цаппара тарихру 
1 апрель - СССРданул Министртурал Советрал ва КПССрал 

ЦКлул кьамул бувссар «Аметист» т1исса корабиллайн къарщис-
са, щинал лувату итадакьайсса крылатый ракета дансса х1укму. 

2 апрель, 1996 шин - Аьрасат Федерациялул ва Белоруссиянал 
цашиврул кьут1и ц1акь даву. 

3 апрель 1984 ш. - «Союз Т-11» космосрал жами ссурулун ита-
бакьаву.

6 апрель 1919 ш. - Одесса французнал интервентураща мурахас 
баву. 

7 апрель 1948ш. - Дунияллул дянивсса ц1уллушиврул кьини. 
7 апрель 1989ш. - К-278 «Комсомолец» т1исса, хъинну гуж бус-

са щинал лулттусса, атомрал лодка Норвежуллал хьхьиривун дю-
кьаву. 

8-12 апрель 1944ш. - Крым фашистурая тархъан баву.

Баянбаву

Мартрай 
гужравун 
дурхсса 
законну 
16 шинавун бияннинсса
оьрч1ру бусса цивппа-
лусса нину, ппу даврия
гьан буллан къадагъа
дирхьунни 
Давурттай каялушиву 

дуллалиминнан къадагъа 
дирхьунни 16 шинавун би-
яннинсса оьрч1ру тарбия, 
хъуни буллалисса цивппа-
лусса нину-ппу даврия гьан 
буллан (букьан буллан). Утти-
нин къадагъа дик1айссия 14 
шинавун бияннинсса оьрч1ру 
буми гьан буллан. Ва къадагъа 
къадагьайссар анжагъ орга-
низация лакьлай духьурча ягу 
зах1матрал буржру биттур 
бавриву хъунисса диялдакъа-
шивуртту духьурча. 

«16 шинавун бияннинсса 
оьрч1ан кумаг аьркин хъанай 
бик1айссар. Мукунсса кул-
патраву цилалу оьрч1 хъуна 
уллалисса нину даврия гьан 
дарча, кулпат лич1ан бюхъ-
айссар яхьунмур дакъа. Жува 
аьркинссар цивппалусса 
нину, ппу буручлан. Даврий 
каялушиву дуллалими - цала 
жаваблувшин дурч1лай би-
к1ан», - т1ий ур Паччах1лугъ-
рал Думалул Председатель. 

Аьрасатнан нигьач1аву
къадик1аврийн къар-
щисса преступлениертту
даврихлу хъус зеххаву 
Паччах1лугъран нигьач1а-

ву къадик1аврин къарщисса 
давуртту дуллан оьвт1ут1ав-
рихлу, РФлул аьрал ишла бав-
рия щялусса х1уччарду ппив 
буллалаврихлу хъус зеххин 
ккаккан бунни. Ихтилат - цан-
ма хайрну, ц1алхъанну дурсса 
преступлениерттаяри. 

Мукунна, цаппара цайми 
преступлениерттахлу бюхъ-
айссар хасъсса, талаталтран 
дулайсса ва х1урматсса ц1ар-
дац1а ан. 

«Ч1явусса инсантал бур 
предательтуран, дазул кьат1а-
ту жула билаят, солдатътал, 
х1аписартал, СВОлуву гьурт-
ту хъанахъими, нацистурал 
низамрал чул бугьлагьими, 
миннан арцу дичлачими му-

(Ахир 8 лаж.)

«Солнышко» т1исса дет-
садравусса «Ссурулккурт-
та» группалул тарбиячитал 
А. Чупалаевал ва П. Ибра-
гьимовал, х1адургу дурну, 
щаллу дунни «Космос» 
т1исса темалул нюжмарда-
нул давуртту. 

Мюрщисса оьрч1ахь 
бувсуна Муса Маннаров-
лул бувтсса оьрмулия. 
Миннан ц1у-ц1усса затру 
к1ул шаву бакъасса, мин-
нал цала хъунмасса гъира-
рай, куцру цач1ун бат1лай, 
дарт1уна ракета. Мукун-
на оьрч1ан ккаккан дурна 
космонавтнаясса фильм, 
лич1и-лич1исса планетарт-
таясса мультфильмру. Ми 

бувч1лай бия космосраясса 
ссигъри, лавхьхьун бия дак-
1них буккин космосраясса 
ва М. Маннаровлуясса на-
змурду, мукунма сакин був-
ну бия «Космодром» т1исса 
т1урк1у. 

Оьрч1ал дурсса суратирт-
тая сакин дурна 
космосран хас 
дурсса сура-
тирттал выстав-
ка. 

Детсадравусса 
оьрч1ру лавгуна 
космонавтна л 
къатраву бувсса 
таварихрал-ул-
ча лахьхьаврил 
музейравун. Му-
нил заведующий 
А. Макьаевалгу 
бувсуна оьр-
ч1ахь М. Манна-
ровлуя, ккаккан 
дурна оьрч1ан 
мунал суратру 
дусса,мунаясса 
материаллу дус-
са къатта. Му-
зейраву бия 
космонавтна л 
спортрал курт-

ка (муниву левххун ивк1ун 
ур космосравун), кат1а (му 
ларххун увк1ун ивк1ун ур 
космосравун), мукунма кос-
мосрахасса луттирду, кулпа-
трал архивравасса суратру ва 
м.ц. затру. 

Оьрч1ру хъинну ххари 
хьуна ми ккарккун. Миннан 
цанмагу гъира багьуна кос-
монавтътураха лавхьхьусса 
хьун. 

Космосравун левхсса 
Лакрал, Дагъусттаннал 
чув, Совет Союзрал Вири-
чув Муса Маннаров увсса 
кьинилун хасъсса классрал 
ссятру дунни Гъумучиял 
школалий. 

Бусалардавун агьсса 
космонавтнал оьрмулия, 
мунал космосраву дурсса 
хъиривлаявурттая ихти-
латру дуклаки оьрч1ащал 
бувна учительтурал, шко-
лалул къатрал шамулчин-

мур зивулий бувсса М. 
Маннаровлун хас бувсса 
къатлуву (рекреация-го-
стиная). 

Классирттай каялушиву 
дуллалими ххуйну х1адур 
хьуну бия, оьрч1ругу ххуйну 

х1адур бувну бия М. Манна-
ров увсса кьини к1иц1лаган. 
Дуклаки оьрч1ал бувсуна 
муная цанма к1улмур, дурк-
куна мунан хас дурсса на-
змурду ва укуна мунахасса 
балайрду. 

Рамазан зурул махъсса 
ац1ва гьантлий Мух1аммад 
идавс (с.аь.вс.), цала шану, 
к1аралугу бавх1уну бив-
хьун, мух1лугу ч1уен дурну, 
цала гъан-маччаминнащал 
Аллагьнан эбадатру дул-
лан ик1айсса ивк1ун ур. 
Цанчирча ми гьантрай 
цания-ца хьхьуну Лайлат 
ал-кьадрилул хьхьу дуч1ан 
бюхъайсса бунут1ий. 

Яла-яла му хьхьу дуч1ан 
бюхъайсса бур чут дакъасса: 
21, 23, 25 ягу 27мур хьхьу-
ну. Махъсса ац1ра хьхьуну 
иътикьаф дурну хъинссар 
- Аллагьнан эбадатру дул-
лай, мизитравува ац1ан, ни-
ятгу дурну. Цукунч1авсса 
иширттая мизитрава уккан 
къабуч1иссар, иътикьаф зия 
къахьун. Буч1иссар анжагъ 
«кьат1ув укканшиврул» ук-
кан мизитрава шавай, му 
ч1умал чаклингу шава ивс-
сун, занаик1айссар махъу-
най мизитравун. 

Иътикьаф дуллалианан 
буч1иссар мизитравура 
миск ишла дан, дукра дукан, 
шану лахъан, т1ясраву кару 
шюшин. 

«Кьат1ув укканшиврул» 
мизитрава увкккуманал, 
зана шайхту, ц1унил ният 
дайссар иътикьаф дан. 

Зума дугьаврил мурад - 
дукра къадуркун ац1авугу, 
гъирарду, гьавасру бас ба-
вугури. Дукра къадуркун-
гу ивк1ун, зума ритай ч1ун 
дуч1айхту, яла ххуйми, на-
х1уми, т1ааьнми дукиярду 
канай, лякьа дуц1ин дул-
ларча, лазат ласлансса гъира 
хъиннува гуж шайссар. Зума 
дугьаврил кьюлт1сса мяъ-
на т1урча - гъирарду х1ура 
бавури. Цанчирча, гъирар-
ду, гьавасрури щяйт1аннул 
ярагъ. Ми х1ура бан, дукия 
чан дурну бакъа къашайс-

сар. Зума ритайни дукия 
ч1яру дулларча, зума дугьав-
рия мюнпат бакъассар. 

Мунин бувну, зума дур-
гьусса ч1умал, дяхтта ша-
най ч1ун гьан дуллангу 
къааьркинссар, ккаши-
гу, мякьгу асар хьуншив-
рул, х1ура уккавугу к1ул 
хьуншиврул. Му ч1умалли 
къюк1 марц1 шайсса, гъи-
рардугу х1ура буккайсса. 
Му ч1умалли вил къюк1нин 
къарщисса щяйт1аннул 
гуж бухлагайсса, къюк1гу 
«ссавруннайсса кьюлт1сса 
паччах1лугъ Малакутрал» 
чулухуннай к1урадаяйсса. 
Лайлат ал-кьадрилул хьхьу-
гу хъанахъиссар - ашкара 
къадуллалисса, къюк1 дурс-
са Малакут Паччах1лугъ-
рал к1улшивуртту мяълум 
хьун дуллалисса хьхьунил 
лишан. Мукунссар Кьуран-
далийсса Аллагьнал аятрал 
мяъна:

«Жу (На) ликкан барду 
Кьуран Лайлат ал-кьадрилул 
хьхьуну» (Кьуран, 97-1).

Лякьа дукралул дурц1у-
манан т1урча, Малакут Пач-
чах1лугъ, пардав хьхьич1ун 
дуртун, ч1алан къадик1айс-
сар. Му пардав хьхьич1а 
дукьан дангу лякьа дач1ра 
дурну къашайссар, инсаннал 
дак1, ца Аллагьнач1ан дакъ-
асса, цайми иширттайнгу 
к1унк1ут1ий духьурча.  

Рамазан барз 

Лайлат ал-кьадрилул 
хьхьу 

Гъумучиял школа 

М. Маннаров увсса кьини 
к1иц1 ларгунни 

«Солнышко» детсад 

Космонавтнаха 
лавхьхьусса хьун ччай 

кун битан къабуч1ир, т1ий. 
Ва х1укмулул кумаг бант1ис-
сар миннан таммих1 бан, 
хъус-хъиншиву, арцу зех-
хин», - увкунни ГДлул Пред-
седательнал. 

Дезинфекциялул 
ялув бац1аву 
Агьалинан санитариялул-

эпидемиологиялул тагьар 
ххуй даншиврул дуллалисса 
дезинфекция, дезинсекция 
ва дератизация утти хъа-
нахъиссар лицензия дулайс-
са давуртту. Ми давурттал 
лицензияртту дуллант1исса 
Роспотребнадзорданул. 

Лагма-ялттусса 
т1абиаьтрал тагьарданул
ялув бац1аву 
Аьрасатнаву дан най бур 

паччах1лугърал экологиялул 
тагьарданул ялув бац1айсса 
сакиншинна. Мунил, гьарца 
ишираву ххалбигьавуртту 
дуллай, ч1умуй баян бул-

лант1ий бур инсантуран ва 
властьрал органнан лагма-
ялттусса т1абиаьтрал тагьар-
дания. Мунил кумаг бант1ий 
бур нигьач1аву ялун диян 
къадитансса давуртту ана-
варну щаллу дан. 

Му сакиншинналуч1а би-
к1ант1ий бур гьавалул, щи-
нал, х1алурдал-вац1рал, аьр-
щарал, ц1инц1ру дичаврил... 
гьарзадрал х1уччарду. 

Дирхьусса арцу 
страховой лахъаву даву 

Дирхьусса арцу страхо-
вой лахъаву даврил х1акъ-
иравсса аьрза булун утти 
бюхълант1иссар электрон-
ный журалий: Агентство по 
страхованию вкладоврал 
сайтрай ягу «Госуслугар-
дай». Аьрзирайгу банкирал 
счетрал реквизитру чичин 
к1анай чичин аьркинссар 
«Мир» карталул реквизитру. 

(Уттигу буссар) 

Мартрай гужравун 
дурхсса законну 

(Дайдихьу 7 лаж.)


